
[bookmark: _Hlk190879783]«Անհատույց օգտագործման իրավունքով տրանսպորտային միջոցներ ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ վարչապետի աշխատակազմի ղեկավարը թիվ 02/17.4/3131-2025 գրությամբ դիմել է ՀՀ տարածքային կառավարման և ենթակառուցվածքների նախարարին, հայտնելով, որ ՀՀ վարչապետի հանձնարարականի հիմքով անհրաժեշտ է շրջանառել 2018թ. արտադրության «TOYOTA CAMRY 2.5P» մակնիշի և 2018թ. արտադրության «TOYOTA CAMRY» մակնիշի տրանսպորտային միջոցները «Կառավարական առանձնատների տնտեսություն» ՊՈԱԿ-ին, ինչպես նաև 2013թ. արտադրության «TOYOTA COROLLA 1.5GAS» համարանիշի տրանսպորտային միջոցը «Սպասարկում» ՊՈԱԿ-ին անհատույց օգտագործման կամ սեփականության իրավունքով հանձնելու մասին ՀՀ կառավարության որոշման նախագիծ:
Ելնելով վերոգրյալից՝ ՀՀ ՏԿԵՆ պետական գույքի կառավարման կոմիտեն մշակել է «Անհատույց օգտագործման իրավունքով տրանսպորտային միջոցներ ամրացնելու մասին»  ՀՀ կառավարության որոշման նախագիծը, որով առաջարկվում է պետական սեփականություն հանդիսացող տրանսպորտային միջոցները համաձայն հավելվածի անհատույց օգտագործմամբ ամրացնել «Կառավարական առանձնատների տնտեսություն» և «Սպասարկում» ՊՈԱԿ-ներին:
Համաձայն Վարչապետի աշխատակազմի կողմից ներկայացված տեղեկատվության՝ «Կառավարական առանձնատների տնտեսություն» և «Սպասարկում» ՊՈԱԿ-ներին ամրացվող համապատասխանաբար թվով 2 և 1 ավտոմեքենաներն ունենալու են գործառնական բնույթ և կցված չեն լինելու պաշտոնատար անձանց։ 
[bookmark: _GoBack]Միևնույն ժամանակ վերջիններիս շահագործման և պահպանման համար ՀՀ 2025 թվականի պետական բյուջեից լրացուցիչ ֆինանսական միջոցների հատկացում չի պահանջվի, իսկ հաջորդող տարիների համար սահմանված կարգով կներկայացվի բյուջետային հայտ: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  

